ԳԱՐԵԳԻՆ Բ ԱՄԵՆԱՅՆ ՀԱՅՈՑ ԿԱԹՈՂԻԿՈՍԻ ՈՒՂԵՐՁԸ ԳԻՏԱԺՈՂՈՎԻՆ

Հայ ժողովրդի եւ Հայ եկեղեցու համար հայապահպանությունն ու հայրենադարձությունը եղել են կարեւորագույն հրամայականներ, եւ այսօր էլ հայրենադարձության իրականացման արդիականությունը պայմանավորվում է մի շարք գործոններով. դրանցից մեկն է մեր երկրում տիրող ժողովրդագրական վիճակը, ծնելիության նվազումը, արտագաղթը:
Սակայն հայրենադարձությունը ոչ միայն Հայաստանի պետական խնդիրն է, այլեւ ազգային խնդիր:

Ցանկացած սփյուռք ժամանակի ընթացքում դատապարտված է քայքայման եւ ուծացման, եւ դրա վկայությունն է մեր դարավոր պատմությունը:
Մեր հզոր գաղթօջախներից այսօր մնացել են միայն բեկորներ, այսօր այլ երկրներում ձեւավորվում են նոր հայկական գաղթօջախներ, որոնք եւս դատապարտված են քայքայման:

Այս գործոնները հրամայական են դարձնում հայապահպանության խնդիրները:

1946-1948 թթ. հայրենադարձության փորձառությունն ունենք, եւ կարծում ենք, որ անհրաժեշտ է հստակ հայեցակարգ ու քաղաքական մեխանիզմներ նոր հայրենադարձության կազմակերպման համար, որպեսզի չկրկնվեն այդ տարիների սխալները:

Վստահ ենք, որ այս գիտաժողովը կձեւավորի այն հիմքը, որի վրա պետք է հենվի հայրենադարձության ազգային քաղաքականությունը եւ իր լուման կբերի այս ազգանվեր, ազգանպաստ գործին:

